
O 28 de xuño conmemorase o Día Internacional do Orgullo LGTBI, 

e dende o Concello de Vilaboa, queremos, a través deste manifesto e da 

exhibición da bandeira do arco da vella no balcón principal do 

Concello, rearmar o compromiso coa diversidade, os dereitos 

humanos e a igualdade real e dar apoio institucional á celebración do 

Orgullo 2026, como expresión de liberdade e convivencia.

O noso país avanzou de forma decisiva nos últimos anos en dereitos 

LGTBI e foi recoñecido como o país europeo máis avanzado nestas 

políticas,aprobando leis, compromisos e estratexias que supoñen un 

gran avance, como o matrimonio igualitario recoñecendo plena 

igualdade xurídica as parellas do mesmo sexo, o dereito de adopción, 

os dereitos reprodutivos das mulleres lesbianas e familias diversas, a 

protección da liación en parellas de mulleres, a igualdade real e 

efectiva das persoas LGTBI e a igualdade de trato e non discriminación. 

Esta arquitectura legal permitiu que España sexa hoxe un dos países 

máis garantes de Europa.

Mentres avanzamos en dereitos, tamén medran os discursos de odio, a 

desinformación e os intentos de retroceso. Na nosa contorna máis 

próxima, os dereitos das persoas LGTBI están a ser cuestionados por 

forzas reaccionarias que utilizan a diversidade como arma de 

confrontación política. Fronte a ese odio, as institucións democráticas 

non poden permanecer neutrais.

Por todo o exposto, queremos declarar o apoio institucional do 

Concello de Vilaboa á celebración do Orgullo LGTBI 2026 e 

condenar todas as formas de LGTBIfobia, incluídos os discursos de 

odio, a discriminación, o acoso, as agresións, a invisibilidade, a

sinalización das persoas trans e calquera intento de retroceso

nos dereitos xa conquistados.

